
Article / Original Paper
FEATURES OF HOOLIGANISM COMMITTED BY MINORS

ABDURASHIDOV Abdurauf Abdurashidovich
Lecturer at the Department of Criminal Procedure Law
Tashkent State University of Law

Abstract. This article analyzes the legal and criminological characteristics of hooliganism committed by minors.
Within the scope of the study, the socio-economic and psycho-emotional causes of this type of crime are examined,
as well as the psychological features of juvenile offenders. The article analyzes the elements of such crimes based
on current legislation and emphasizes the theoretical and practical importance of distinguishing between crimes
and administrative offenses.

Statistical data on cases of hooliganism committed by minors in the Republic of Uzbekistan are reviewed.
International experience in the prevention of such crimes is studied, and practical recommendations are proposed
to increase the effectiveness of preventive work among minors. These include enhancing the educational role of
schools, families, and community institutions (neighborhood).

Keywords: minors, hooliganism, crime, criminology, prevention, legal responsibility, psycho-emotional causes.

VOYAGA YETMAGANLAR TOMONIDAN SODIR ETILGAN BEZORILIK
JINOYATLARINING XUSUSIYATLARI

Abdurashidov Abdurauf Abdurashidovich
Toshkent davlat yuridik universiteti
Jinoyat-protsessual huquqi kafedrasi o‘qituvchisi
e-mail: abdurashidovabdurauf1991@gmail.com

Annotatsiya. Mazkur maqolada voyaga yetmaganlar tomonidan sodir etilgan bezorilik jinoyatlarining huquqiy va
kriminologik xususiyatlari tahlil qilinadi. Tadqiqot doirasida ushbu jinoyat turining ijtimoiy-iqtisodiy va
psixoemotsional sabablari, shuningdek, voyaga yetmagan jinoyatchilarning psixologik xususiyatlari o‘rganiladi.
Mazkur toifadagi jinoyatlar tarkibining alomatlarini amaldagi qonunchilik asosida tahlil qilib, jinoyat va
huquqgbuzarlik o‘rtasidagi chegarani belgilashning nazariy-amaliy ahamiyatini ko‘rsatadi.

Magqgolada O‘zbekiston Respublikasida voyaga yetmaganlar tomonidan sodir etilgan bezorlik jinoyatining statistik
ma’lumotlari tahlil gilinib, mazkur jinoyatni oldini olish bo‘yicha xalqaro tajriba o‘rganilib, voyaga yetmaganlar
o‘rtasida profilaktik ishlar samaradorligini oshirish, ta’lim muassasalari, oila va mahalla institutlarining tarbiyaviy
funksiyalarini kuchaytirishga doir amaliy taklif va tavsiyalar ilgari suriladi.

Kalit so‘zlar: voyaga yetmaganlar, bezorilik, jinoyatchilik, kriminologiya, profilaktika, huquqiy javobgarlik,
psixoemotsional sabablar.

DOI: https://doi.org/10.47390/SPR1342V5SI7Y2025N34

Kirish. O‘zbekiston Respublikasi Prezidentining 2022-yil 28-yanvardagi PF-60-sonli
Farmoni bilan “2022 — 2026-yillarga mo‘ljallangan yangi O‘zbekistonning taraqqiyot
strategiyasi to‘grisida” davlat dasturi tasdiglandi. Ushbu dasturning 16-magsadi
sifatida - jamoat xavfsizligini ta’'minlash, huqugbuzarliklarning sodir etilishiga sabab bo‘lgan
shart-sharoitlarni oz vaqtida aniqlash va bartaraf etishning samarali tizimini yaratish
belgilandi.[1; 1-b].

Shuningdek, ushbu maqgsadning ustuvor vazifasi sifatida huqugbuzarliklarning oldini
olish tizimini sifat jihatidan yangi bosqichga olib chigish ham belgilandi. Shu kungacha davlat
dasturida belgilangan maqgsadga erishdikmi?! Ushbu savolga biz O‘zbekiston Respublikasida
voyaga yetmaganlar tomonidan sodir etilgan bezorilik jinoyatlarining xususiyatlarini ilmiy
tomondan o‘rgangan holda taklif va tavsiyalar ishlab chigamiz.

Voyaga yetmaganlar tomonidan sodir etilgan bezorilik jinoyatlarining xususiyatlariga
to‘xtatilishdan oldin. O‘zbekiston Respublikasida voyaga yetmaganlar tomonidan sodir etilgan
bezorilik jinoyatlarining statistikasini tahlil qilsak.

O‘zbekiston Respublikasida voyaga yetmaganlar tomonidan bezorilik jinoyatlarini sodir
etilishi (2021-2024-yillar yanvar-dekabr oylari uchun) quyidagi ragamlarda o‘z aksini topgan.

Xususan, 2021-yilda 239 ta, 2022-yilda 284 ta, 2023-yilda 453 ta, 2024-yilda
356 ta.[2; 1-2b.]

Shuningdek, kriminolog olimlarning bu boradagi fikrlarini ko‘rib chigamiz. Xususan,
M.X.Rustambayevning fikricha bezorilik jinoyatlari, 0z xususiyatiga ko‘ra, jamiyat va uning
tinchligiga raxna soladigan jinoyatdir. Bezorilik qilib jamoat tartibini buzish orqali shaxsga ozor
berish har qanday holatda ham yuzaga kelishi mumkinligini ta’kidlaydi.[3; 257-b.].

Bundan tashqari, “bezori shaxsi” shartli tushuncha bo‘lsada, ushbu shartlilik bunday
shaxsni alohida o‘rganishni istisno gilmaydi. Mazkur masalada eng muhim jihat - shaxsning
o‘ziga xosligi, jinoiy xulg-atvori va turmush tarzining o‘ziga xos xususiyatlari hisoblanadi.
V.N. Kudryavsev insonning alohida ijtimoiy toifasi sifatida bezori shaxsi jinoiy shakldagi
xulg-atvorning o‘ziga xosligi bilan bevosita bog‘ligligini, u deviant xulg-atvorning har qanday
boshqa shaklidan o‘zining ijtimoiy xavfliligi bilan sifat jihatdan ajralib turishini doimo yodda
tutish lozim, deb hisoblaydi.[4; 6-9 b.].

Shuningdek, D.Karaketovaning fikriga ko‘ra, agar bezorilikning o‘ziga xos ko‘rinishlarini
nazarda tutsa, bunday motivlar bor deb faraz qilinishini, bezorilikning o‘ziga xos xususiyatlarini
ochib berish orqali bezorilar jinoiy xulq - atvori motivining o0‘ziga xos xususiyatlarini aniglash
ham mumkin bo‘ladi deb ta’kidlaydi.

Bezorilikning ko‘pchilik motivlari mutlaq, o‘ziga xos bo‘lmasligi va boshqa harakatlarni
ham keltirib chigarishi mumkinligini, ammo maqsadni tanlash va maqgsadga erishish vositalari
shaxsning xususiyatlari bilan bevosita bog‘ligligini, har bir shaxsning individual xususiyatga
egaligi inobatga olinsa, jinoiy xulg-atvor mexanizmi turli tuman va keng ko‘rinishga ega degan
xulosa shakllanadi degan fikrni ilgari suradi.[5; 152-153 b.].

Yuqoridagi olimlarning fikrlaridan kelib chiqib, biz ham voyaga yetmaganlar tomonidan
sodir etilgan bezorilik jinoyatining qanday xususiyatlari borligini ko‘rib chiqamiz.

Bizning fikrimizcha, bezorilik jinoyatining 3 ta asosiy xususiyatlari bo‘lib, bularga:

- ijtimoiy-axloqiy, jinoiy-huquqiy va kriminologik xususiyatlari kiradi.

- ijtimoiy-axloqiy xususiyati - jamiyatda yurish-turish qoidalarini gasddan
mensimaslik, 0z mazmuniga ko‘ra umum e’tirof etgan axloq qoidalarini namoyishkorona
mensimaslikda ifodalanuvchi o‘taketgan behayolik bilan, ommaviy tadbirlar o‘tkazilayotgan
vaqtda sodir etish.

- jinoiy-huquqiy xususiyati - urish - do‘pposlash, badanga yengil shikast yetkazish,
badanga o‘rtacha og'ir shikast yetkazib, yoki o‘zganing mulkiga shikast yetkazish yoxud nobud
qilish ancha zarar yetkazish bilan bog‘liq holda sodir etilishi, sovuq qurol yoki kishining sog'lig‘i
uchun amalda shikast yetkazishi mumkin bo‘lgan narsalarni (qurol sifatida) namoyish qilib,

ularni qo‘llash bilan qo‘rqitib yoxud qo‘llab, ko‘p miqdorda zarar yetkazib, birovning mulkini
nobud qilib yoki unga shikast yetkazib sodir etilgan bo‘lsa, jamoat tartibini saqlash vazifasini
bajarib turgan hokimiyat vakili yoki jamoatchilik vakiliga yoxud bezorilik harakatlarining
oldini olish chorasini ko‘rgan boshqa fuqarolarga garshilik ko‘rsatib sodir etish.

- kriminologik xususiyati - bir guruh shaxslar tomonidan, yosh bola, qariya, nogironligi
bo‘lgan shaxs yoki ojiz ahvoldagi shaxslarni xo‘rlab, takroran yoki xavfli retsidivist tomonidan
sodir etilishi bezorilik jinoyatlarining xususiyatlari sifatida qaraymiz.

Bezorilik jinoyatining ijtimoiy - axloqiy xususiyatini kengroq ko‘rib chigsak. Jamiyatda
tinchlik, xavfsizlik va aholi farovonligiga tahdid solish. Ushbu jinoyatni sodir etish orqali
jamiyatda noqulay muhit yaratish, jamiyatda umumiy gabul qilingan axloqiy me’yorlar,
masalan, insonlar bir-birini hurmat qilish, bir-birini qo‘llab-quvvatlash kabi qadriyatlarga
qarshi harakatlar sodir etish. Bu jinoyat turi insonning o0z harakatlari uchun mas’uliyat hissini
yo‘qotganligini ko‘rsatadi, ya’'ni shaxs atrofdagilarni bezovta qilish, ularning tinchligiga
aralashish orqali 0‘z manfaatlarini qondirishga harakat qiladi. Bezorilik jinoyatlari jamiyatdagi
insonlararo axloqiy munosabatlarning buzilishiga, qarama-qarshiliklarga sabab bo‘ladi.

Shuningdek, jinoiy-huqugqiy xususiyatiga to‘xtaladigan bo‘lsak, O‘zbekiston Respublikasi
Jinoyat kodeksiga ko‘ra, urish-do‘pposlash, badanga yengil shikast yetkazish, badanga o‘rtacha
og'ir shikast yetkazish, yoki o‘zganing mulkiga shikast yetkazish yoxud nobud qilish ancha
zarar yetkazish bilan bog'liq holda sodir etilishi, sovuq qurol yoki kishining sogligi uchun
amalda shikast yetkazishi mumkin bo‘lgan narsalarni (qurol sifatida) namoyish qilib, ularni
qo‘llash bilan qo‘rqitib yoxud qo‘llab, ko‘p miqdorda zarar yetkazib, birovning mulkini nobud
qilib yoki unga shikast yetkazib sodir etilgan bo‘lsa, jamoat tartibini saqlash vazifasini bajarib
turgan hokimiyat vakili yoki jamoatchilik vakiliga yoxud bezorilik harakatlarining oldini olish
chorasini ko‘rgan boshqa fugarolarga garshilik ko‘rsatib sodir etish jinoyat deb topiladi.

Bundan tashqari, kriminologik xususiyati deganda? Biz O‘zbekiston Respublikasi Jinoyat
kodeksidagi bir guruh shaxslar tomonidan, yosh bola, qariya, nogironligi bo‘lgan shaxs yoki ojiz
ahvoldagi shaxslarni xo‘rlab, takroran yoki xavfli retsidivist tomonidan sodir etilishi bezorilik
jinoyatlarining xususiyatlari sifatida qaraymiz va buning sababi sifatida voyaga
yetmaganlarning oilasidagi nosoglom muhit, tashqi salbiy muhit, psixologik, ta’lim
darajasining pastligi kriminologik xususiyatini belgilab beradi.

Bundan tashqari, ushbu jinoyatning ijtimoiy-iqtisodiy sabablarini o‘rganib
chigamiz.

- Oilaviy muhit va nazorat yetishmasligi - Oila bola shaxsiyatining shakllanishida
asosiy ijtimoiy institut hisoblanadi! Zo‘ravonlikka moyil, nazorati zaif bo‘lgan oila muhiti
bolaning og'riqli yoki deviant xulqg-atvoriga sabab bo‘lishi mumkin. Shuningdek, ajrashgan ota-
onalar, iqtisodiy qiyinchiliklar, alkogolizm yoki narkomaniya bilan bog‘liq muhitda o‘sgan
bolalarda bezorilikka moyillik yuzaga keladi.

- I[jtimoiy tengsizlik va kambag‘allik - Qashshoqlik, ishsizlik, ta’lim sifatining pastligi
va ijtimoiy adolatsizlik yoshlar o‘rtasida norozilik, agressiya va jamiyatga nisbatan salbiy
munosabat uyg‘otishi mumkin bo‘lgan sabab. Bunday holatlarda yoshlar o‘zini namoyon qilish,
“avtoritet-jinoiy muhitda nufuzli shaxsga aylanish” maqsadida bezorilikka yo‘l qo‘yishi
mumkin.

Shuningdek, yana bir muhim sabablardan biri bu - mahalla va mubhit ta’siri voyaga
yetmaganlarning yashash hududida jinoyatchi guruhlar, kattalarning zo‘ravonlikka moyilligi,

nazoratsizlik kabi omillar ularda bezorilik yoki boshqga jinoyatlarni sodir etishga moyillikni
kuchaytiradi. Jinoiy muhitda o‘sgan bolalar uchun zo‘ravonlik va bezorilik ular uchun odatiy hol
sifatida qabul qiladi.

Mazkur jinoyatni sodir etishda voyaga yetmagan bolalarning psixoemotsional
sababini ham o‘rganib chiqish lozim. Emotsional beqarorlik va agressiya - voyaga
yetmaganlarda hissiy barqarorlik to‘liq shakllanmagan bo‘lib, ularda qo‘rquv, nafrat,
izolyatsiya hissi, agressiya va haddan tashqari impulsivlik yuzaga kelishi mumkin. Emotsional
yetishmovchilik, oila a’zolarining mehrsizligi, inqirozli vaziyatlar (tahqirlanish, tahdid,
kamsitilish) ularni zo‘ravonlik bilan “o‘zini himoya qilish”ga olib keladi.

Shaxsning to‘liq shakllanmaganligi, o‘zini anglash va nazorat qilish qobiliyati yetarli
darajada emasligi, javobgarlik hissi zaifligi, 0‘z-0‘zini boshqara olmaslik voyaga yetmaganlar
orasida jinoiy xulqni yuzaga keltiradi.

Yana bir sabab sifatida - Rollik identifikatsiya muammolarini ko‘rishimiz mumkKin.
Ya’'ni o‘spirinlar o‘sish davrida o0z shaxsini topish, ijtimoiy rolini belgilashga intiladi. Agar ijobiy
namuna topilmasa, ular salbiy obrazlar (bezori, jinoyatchi, qo‘rquv soluvchi) orqali o‘zini
namoyon qilishga harakat qilishadi.

Bundan tashqari, bezorilik jinoyatni sodir etgan voyaga yetmaganlarning psixologik
xususiyatlarini ham ko‘rib chigamiz.

Voyaga yetmagan jinoyatchilarning bir nechta psixologik xususiyatlari bo'lib, bularga
impulsivlik, agressivlik, empatiya yetishmasligi, liderlikka intilish, ijtimoiy normalarga
nisbatan bee’tiborlik.

Ushbu xususiyatlar ya’ni, Impulsivlik - harakatlarini o‘ylamasdan amalga oshirish,
oqibatini o‘ylamaslik. Agressivlik - jismoniy yoki og'zaki zo‘ravonlikka moyillik. Empatiya
yetishmasligi — boshqalarning holatini tushunishda qgiynalish. Liderlikka intilish - tengdoshlar
orasida nufuz qozonish uchun jinoiy xatti-harakatlarni sodir etish. [jtimoiy normalarga
nisbatan bee’tiborlik - qonunlarga, odob-axloq va jamiyat talablariga bepisandlik bilan qarash
va befarqgliklar kabi xususiyatlarni o‘z ichiga oladi.

Voyaga yetmaganlar tomonidan sodir etilgan bezorilik jinoyati va huquqgbuzarlik
o‘rtasidagi chegarani nazariy-amaliy jihatdan ko‘rib chigamiz.

O‘zbekiston Respublikasi Jinoyat kodeksining 277-moddasida Bezorilik, ya'ni jamiyatda
yurish-turish qoidalarini qasddan mensimaslik, urish-do‘pposlash, badanga yengil shikast
yetkazish yoki o‘zganing mulkiga shikast yetkazish yoxud nobud qilish ancha zarar yetkazish
bilan bog‘liq holda sodir etilishi jinoyat deb baholanadi.

Nazariy jihatdan jinoyat va huquqgbuzarlik o‘rtasidagi
farqlash - huquq normalarini to‘gri kvalifikatsiya qilish imkonini beradi. Shaxsning ijtimoiy
xavflilik darajasi - jinoyat va huqugbuzarlik o‘rtasidagi chegarani belgilashda muhim.
Shaxsning motivi va magqsadi, xatti-harakatining darajasi, jamiyat uchun xavf darajasi,
yetkazilgan zararning miqdori asosida baholanadi.

Tergov organlari tomonidan mazkur huquqgbuzarlikni jinoyat yoki jinoyatni
huquqgbuzarlik sifatida baholab, noto‘g‘ri kvalifikatsiya qilinishi voyaga yetmagan shaxsning
huquglarini buzilishiga va jamiyatda qonuniylik, odillik prinsipining buzilishiga olib keladi.

Shuningdek, jinoyat va huquqgbuzarlik o‘rtasidagi farqlashni amaliy jihatiga ham
to‘xtalib o‘tsak. Sud va huquqgni muhofaza qiluvchi organlar uchun me’yor - voyaga
yetmaganlarning hayotiy tajribasi va psixologik barqarorlikka ega bo‘lmaganligi sababli,

ularning xatti-harakatlariga huquqgiy baho berishda bahsli vaziyatlarga sabab bo‘ladi. Ilmiy
asoslangan va qonunda belgilangan chegara huqugbuzarlik va jinoyatni to‘g'ri huquqiy
baholashda sudya va tergovchilarga yordam beradi.

Bezorilik jinoyatini sodir etgan voyaga yetmagan shaxslarni kelgusida jinoyat sodir
etishini oldini olish, uni gayta tarbiyalash maqsadida tarbiyaviy va profilaktik ta’sirlarni
qo‘llash, shaxsning qilmishini to‘g’ri baholash unga nisbatan samarali tarbiyaviy choralarni
ko‘rish muhim amaliy jihatlardan biridir.

Voyaga yetmaganlar o‘rtasida mazkur jinoyatni oldini olish bo‘yicha xalqaro tajribani
o‘rganish orqali profilaktik ishlar samaradorligini oshirish uchun takliflar ishlab chiqish zarur.

Masalan, mazkur yo‘nalishda Amerika Qo‘shma Shtatlarining o‘ziga xos tizim va ilg‘or
tajribaga ega davlat hisoblanadi. Mazkur davlatda voyaga yetmaganlar jinoyatchiligining oldini
olishga garatilgan o‘ziga xos normativ baza shakllantirilgan bo‘lib, bu borada AQSHning
“Voyaga yetmaganlar huquqgbuzarliklari profilaktikasi va sudlovi to‘g‘risida”gi Qonunini aytib
o‘tish maqgsadga muvofiq deb o‘ylaymiz. Chunki AQSHda voyaga yetmaganlar huquqlarini
kafolatlashga oid qonunlarning kodifikatsiya qilinganligi bu boradagi masalaga davlatning aniq
pozitsiyasi mavjudligini yaqqol ko‘rsatadi.

Xususan, Voyaga yetmaganlar huqugbuzarliklari to‘g‘risidagi federal kodeksda. Voyaga
yetmaganlar tomonidan sodir etilgan jinoyat va huqugbuzarliklarni sud tartibida hal etish
mexanizmlari belgilab qo‘yilgan. A.B.Guseynovning ta’kidlashicha AQSHning Florida shtati
huqugni muhofaza qilish idoralari tomonidan ishlab chiqilgan va ko‘pgina davlat va xususiy
maktablarda joriy qilingan yuridik ta’lim dasturi digqatga sazovordir. 7-8-sinf o‘quvchilari
uchun mo‘ljallangan ushbu dasturning maqsadi — voyaga etmaganlarni jamiyatdagi mavjud
qadriyatlar tizimi, jinoyat huquqi asoslari va fuqaroning burchlari bilan tanishtirish,
shuningdek, huqugbuzarlarni nima kutayotgani haqida g‘oyalarni shakllantirishdan iborat.

AQSHning yuqori urbanizatsiyalashgan shaharlari qatorida uchinchi o‘rinni egallovchi
Virjiniya-Bich shahrida politsiya departamenti asosiy e’tiborni voyaga yetmaganlar
jinoyatchiligining oldini olish, bolalar va o‘smirlar bilan ishlash muammosiga qaratadi. Yosh
avlodni tarbiyalashga bo‘lgan e’tiborni kuchaytirish uchun quyidagi dasturdan foydalanib
kelinmoqda. Jumladan, boshlang‘ich maktab o‘quvchilari uchun mo‘ljallangan o‘quv kursi
bo‘lib, unda bolalar huqugni muhofaza qiluvchi organlarning asosiy vazifalari, fugarolarning
huquq va majburiyatlari bilan, shuningdek, shaxsiy va kollektiv xavfsizlikni ta’'minlash
choralari bilan tanishtiriladi. Kurs 4-sinf o‘quvchilari uchun mo‘ljallangan bo'lib, o‘zida qonun
va jinoyatchilik, yashash joyining xavfsizligi, maishiy o‘g'irliklar, vandalizm va shaxsiy
xavfsizlik mavzularini oz ichiga olgan. Kurs oxirida o‘tilgan mavzularning o‘zlashtirilganligi
tekshiriladi va barcha bolalarga maxsus guvohnoma va ko‘krak nishonlari taqdim etiladi. O‘quv
kursi 45 dagigadan davom etadigan 6 mashg‘ulotdan iborat. Mashg‘ulotlar 3 hafta davomida
pedagogik mahoratga ega bo‘lgan politsiya xodimlari tomonidan olib boriladi. Politsiya
xodimlari dars mashg‘ulotlarida albatta xizmat kiyimida bo‘lishlari shart.

Bu, albatta ijobiy axloqiy-ruhiy ta’sir ko‘rsatishga muhim sharoit yaratadi. Chunki, aynan
boshlang'‘ich sinf o‘quvchilarida noodatiy ravishda ta’sirchanlikning yuqoriligi va mustagqil
bo‘lishga intilish kuzatiladi. O‘quv materiali o‘quvchilarning yosh xususiyatlaridan kelib chiqib
tuzilgan bo‘lib, o‘qitish jarayonida o‘yinlardan va qisqa metrajli filmlardan keng foydalaniladi.

Dastur yaratuvchilarining fikricha, bolani yoshligidan boshlab ijtimoiy hodisalarni
to‘gri tushuntirish orqali tarbiyalash, politsiyaga nisbatan ijobiy munosabatni shakllantirish

hamda ehtimoliy va xavfli vaziyatlardan o‘zini saqlashni o‘rgatish zarur. Ta'kidlab o‘tiladiki,
kursni o‘tagan bolada kelgusida jinoyatchi yoki jabrlanuvchi bo‘lish imkoniyatlari kamayadi.

AQSHda jinoyatlarning oldini olish faoliyatining uchta modeli tashkil qilingan:

1) jamoat tashkilotlarining modeli;

2) individ xavfsizligi modeli;

3) atrof-mubhit orqali ta’sir ko‘rsatish modeli.

Jinoyatlarning oldini olish dasturi federal va mahalliy darajada amalga oshiriladi. Ayrim
shtatlarda huquqiy tartibotni mustahkamlashda fuqgarolarning ishtiroki talonchilik jinoyati
sonini 30 foizga kamayishiga yordam bergan. Tezkor-profilaktik ahamiyatdagi ma’lumotlarni
yetkazganlik uchun mukofotlash usulidan foydalaniladi.

AQSH tajribasini tahlil gilgan holda, jinoyatlarning oldini olish faoliyatining yuqoridagi
uch modelini mamlakatimizda qo‘llash o‘zini samarali natijalarini olib kelishi mumkinligini
haqida fikr bildirishimiz mumkin.

Shuningdek, Buyuk Britaniyada kriminal xavfsizlikning minimal standartlari ishlab
chiqilgan bo'lib, aholini politsiya bilan hamkorlikka jalb qilish usulidan keng foydalanilmoqda
(patrullik qilish, jinoyat ko‘proq bo‘lgan tumanlarda navbatchilik va boshgq.). Fransiyada
“Bolalarga nisbatan zo‘ravonlikning oldini olish to‘g‘risida”gi qonun (2007-y.) bilan bolalarga
nisbatan zo‘ravonlik holatlari kuzatilganda tezkorlik bilan davlat va huqugni muhofaza qiluvchi
organlarga murojaat qilish lozim ekanligi belgilangan. Ushbu ma’lumotlarni bila turib huquqgni
muhofaza qiluvchi organlarga xabar bermagan shaxslar 3-yilgacha ozodlikdan mahrum
qilinishi yoki 45 ming yevro miqdorida jarimaga solinishi mumkin.Bundan tashqari, Fransiyada
bir gator ayollar yoki voyaga yetmaganlar murojaat qilishi mumkin bo‘lgan markazlar mavjud
bo‘lib, ularga murojaat qilish uchun “3919-ishonch telefoni"ga qo‘ng‘iroq qilish amaliyoti
mavjud. Agarda, oiladagi holat shuni talab qilsa, zo‘ravonlik qurboniga tashkil etilgan uylarga
borib yashash taklif qilinadi. [6; 189 b.]

Yuqoridagi xorijiy mamlakatlarning ushbu yo‘nalishdagi amaliyotidan kelib chiqib,
voyaga yetmaganlar tomonidan sodir etilayotgan jinoyatga oldini olishda jamoatchilik
ko‘magidan keng foydalanish hamda voyaga yetmaganlar tomonidan sodir etilgan jinoyatlar
haqida alohida murojaat markazlari tashkil etish amaliyotini qo‘llash 0z ijobiy samarasini
beradi deb hisoblaymiz.

Shuningdek, yoshlarga mo‘ljallangan maxsus huquqiy va ijtimoiy dasturlar joriy
etish.

Bunda:

- Voyaga yetmaganlarning jinoyatga moyilligini kamaytirish uchun alohida qonunchilik
normalari va yoshlar uchun mo‘ljallangan ijtimoiy dasturlarni rivojlantirish;

- Masalan, AQSH va Britaniyadagi kabi, yoshlarning huquqiy madaniyatini oshirish va
ularga psixologik yordam ko‘rsatish tizimini joriy qilish;

Shuningdek, ijtimoiy va ta’lim muassasalari bilan hamkorlikni kuchaytirish.

- Maktablar, sport maktablari va akademiyalari hamda madaniy markazlar orqali
yoshlarni ijtimoiy faollikka jalb qilish, ularni moddiy rag‘batlantirish choralarini ko‘rish.

- Yoshlarning muammolarini erta aniqlash va ularga tezkor yordam ko‘rsatish tizimini
yo‘lga qo‘yishda mahalla yettiligiga aniq vazifalar belgilash.

Yana bir yo‘nalish sifatida voyaga yetmaganlar o‘rtasida jinoyatlarni oldini olish
borasida oila va jamoatni jalb etish.

- Oila va jamoada yoshlarga bo‘lgan ta’sirni kuchaytirishda ota-onalar uchun
mahallalarda tegishli mutaxassislar ishtirokida “sog‘lom tarbiya va huquqiy ta’lim” kurslarini
tashkil qilish.

- Mahalliy jamoatlar va nodavlat tashkilotlarni jinoyatlarni oldini olishda va profilaktik
ishlarida faol ishtirokini inobatga olgan holda shaffof rag‘batlantirish tizimini joriy etish lozim
deb hisoblaymiz.

Yuqoridagi ilmiy tahlillardan, xalqaro tajribadan kelib chiqib, xulosa qilganda, yoshlar
o‘rtasida bezorilik jinoyatlarini oldini olishda maxsus huquqiy mexanizmlarni ishlab chiqish,
ta'lim muassasalari hamda oila, mahalla institutlari va keng jamoatchilik bilan yaqin
hamkorlikni yo‘lga qo‘yish va tizimli davom ettirish zarurligini ko‘rsatmoqda. O‘zbekistonda
ham ushbu tajribalarni yo‘lga qo‘yish va ilmiy asoslangan metodlarni qo‘llagan holda voyaga
yetmaganlar o‘rtasida bezorilik jinoyatlarini oldini olishda muhim rol o‘ynaydi.

